
ABSTRAK

Kajian ini merupakan penerokaan awal dalam usaha untuk mengenalpasti angkubah
yang menerangkan budaya kualiti sekolah dan hubungannya dengan komitmen guru
di sekolah-sekolah menengah. Dimensi budaya kualiti sekolah yang dikaji ialah
pengurusan pelanggan, kerja berpasukan, iklim komunikasi, latihan dalam kualiti,
penambahbaikan berterusan, penglibatan menyeluruh dan perkongsian nilai.
Manakala dimensi komitmen guru ialah komitmen terhadap sekolah, komitmen
terhadap tugas mengajar, komitmen terhadap profesion dan komitmen terhadap
kumpulan kerja. Memandangkan unit analisis ialah sekolah, nilai agregat budaya
kualiti sekolah dan komitmen guru dikira mengikut sekolah. Terdapat hubungan
yang sederhana antara kedua-dua pembolehubah. Kajian juga mengenalpasti
perbezaan antara budaya kualiti sekolah dan komitmen guru mengikut sekolah dan
kategori sekolah. Kategori sekolah dibahagikan kepada sekolah yang tinggi
pencapaian akademik, sekolah yang rendah pencapaian akademik dan sekolah yang
melaksanakan ISO 9000. Manakala pencapaian sekolah adalah berdasarkan
keputusan peperiksaan Sijil Pelajaran Malaysia tahun 2001. Dapatan menunjukkan
terdapat perbezaan budaya kualiti dan komitmen guru berdasarkan nilai agregat
kedua-dua pembolehubah mengikut sekolah dan kategori sekolah. Kajian ini tidak
bertujuan untuk membuat rumusan yang konklusif mengenai dapatan yang diperolehi.
Implikasi kajian dibincangkan dan cadangan diberi dengan harapan dapat membantu
penyelidikan seterusnya dalam mengkaji budaya kualiti sekolah dan hubungannya
dengan komitmen guru. Selain daripada itu, maklumat-maklumat dalam kajian ini
dapat membantu banyak pihak dalam merancang program penambahbaikan kualiti di
peringkat sekolah, daerah dan kementerian.

ABSTRACT

This study is an early exploration to describe school quality culture and determine its
relationship with teachers’ organizational commitment in the secondary schools. The
dimensions of school quality culture are customer management, team work,
communication climate, training in quality, continuous improvement, total
involvement and shared value. The dimensions of teachers’ organizational
commitment being studied are commitment towards school, commitment towards
teaching works, commitment towards profession and commitment towards group
works. Units of analysis for this study were schools and the respondents were
teachers from seven secondary schools in the district of Manjung. Since the units of
analysis were schools, the aggregate level of school quality culture and organizational
commitment were calculated according to per school building. Result of the study
showed a moderate relationship between school quality culture and organizational
commitment. This study is also to identify the differences between school quality
cultures and teachers’ organizational commitment according to schools and school
categories. The school categories were divided into schools with high performance,
schools with low performance and school which is implementing ISO 9000. The
performances of the schools were based upon the results of Sijil Pelajaran Malaysia
for the year 2001. Results showed there were different school quality cultures
and organizational commitments according to school and school categories. The
implications of the study and suggestions were given to guide future researchers to
develop their findings in the field of school quality cultures and its relationship with
teachers’ commitment and also other variables. Besides, other informations in this
study can be used by many parties in order to determine continuous quality
improvement programs at school, district and ministry levels.

BAB SATU

PENGENALAN

1.1 Pendahuluan

Organisasi pendidikan ialah satu daripada institutsi sosial yang paling penting
dalam masyarakat. Keberkesanan dan halatuju organisasi pendidikan bergantung
sepenuhnya kepada kesempurnaan koordinasi halatuju pengharapan masyarakat.
Menghasilkan perubahan sikap yang sesuai dengan matlamat organisasi pendidikan,
mewujudkan keadaan yang memuaskan bagi menarik perhatian pelajar untuk
mengubah sikap secara sukarela dan mewujudkan permintaan dari pelajar untuk
menguasai pengetahuan dan kemahiran adalah tugas yang paling penting (Celep,
2000). Prinsip paling utama ialah guru yang bertanggungjawab untuk mengatur tugas
tersebut perlulah seorang yang berkesan; dan dari satu sudut lain perlu wujud keadaan
yang menggalakkan guru tersebut melaksanakan tugas ini. Tempoh sedekad yang lalu
mungkin merupakan masa yang cukup mencabar bagi organisasi sekolah yang
berusaha untuk mencapai kekeberkesanan ini. Mungkin hari ini, ada sekolah yang
berada dalam keadaan yang selesa kerana telah mencapai matlamat yang diharapkan.
Namun demikian, perubahan yang begitu cepat silih berganti menjadikan pengurusan
organisasi perlu berusaha secara berterusan untuk menghadapi persaingan. Perubahan

yang berterusan menjadikan sekolah berusaha dengan pelbagai cara untuk

